
ABSTRAK

Etnik Kagayan di Kudat Sabah termasyur dengan nilai budaya dan tradisi yang
diwarisi sejak turun temurun oleh leluhur mereka. Ritual Pa/manis atau pemanis
merupakan sebuah ritual kecantikan, menambah seri atau aura yang melibatkan
semangat mistik dan Ombo’atau bomoh sebagai medium perantaraan di antara
alam nyata dan ghaib. Fungsi ritual Pa/manis itu sendiri dipercayai memberi
kelebihan kepada pengamalnya bagi kelancaran urusan seharian. Dalam ritual
Palmanis terdapat elemen watak dan perwatakan yang unik dan pelbagai.
Penyelidikan ini telah mengenalpasti dan mengkaji watak dan perwatakan dalam
ritual Pa/lmanis sebagai satu persembahan teater yang akan memberi definisi dan
konteks baharu kepada ritual Pa/manis dalam etnik Kagayan itu sendiri.
Diharapkan penyelidikan ini bukan sahaja akan menjadi sumber rujukan kepada
generasi penerus tetapi menyumbang kepada asal-usul persembahan teater
tradisional dalam masyarakat, khususnya kepada etnik Kagayan di Sabah.

ABSTRACT

JO-HA-KYU: ANALYSIS OF CHARACTER AND CHARACTERIZATION IN
RITUAL PALMANIS KAGAYAN ETHNIC

The Kagayan ethnic in Kudat Sabah is famous for its cultural values and traditions
inherited from their ancestors. Palmanis rituals or "sweeteners” are a beauty ritual,
adding a series or aura that involves the mystical and Ombo' or shaman spirit as
intermediary medium between us and the realm of the supematural. The function
of the “Palmanis” ritual itself is believed to smoothen the days chores of its
practitioners. In the “"Palmanis” ritual, the medium is often helped by diverse spirits
with unique and different characters and characterization. This research will identify
and analyse these characters and characterization to provide a new definition and
context to the nitual. It is hoped that this research will not only add to resources to
spiritual practices of the Kagayan ethnic but also contribute to the understanding of
the rise of traditional theatre specifically to the Kagayan ethnic of Sabah.

BAB 1

PENDAHULUAN

1.1 Pengenalan Palmanis

Ritual Pa/manis atau pemanis merupakan sebuah ritual kecantikan, menambah seri
atau aura yang diamalkan oleh masyarakat etnik Kagayan, Kudat Sabah. Amalan
ritual Palmanis dipercayai memberi kelebihan kepada pengamalnya bagi kelancaran
urusan harian seperti menambah seri kecantikan, memudahkan urusan pekerjaan,
melariskan perniagaan dan menjaga keselamatan. Terdapat elemen watak dan
perwatakan yang menonjol dalam ritual Palmanis etnik Kagayan yang menjadi skop
utama penyelidikan ini. Jika diperhatikan dari sudut pandangan teater, awal
kewujudan sesebuah teater itu bermula daripada elemen-elemen yang muncul
dalam sesebuah ritual yang kemudiannya berkembang sebagai sebuah teater
tradisional Richard Schechner (2005:2), mengikut Schechner sesuatu yang di

lakukan secara berulang-ulang dianggap sebagai sebuah ritual.

Menurut Tiggeman (1994), setiap budaya merangkumi kepelbagai aspek
yang tersediri yang diilhamkan melalui saluran kebudayaan, kemudian diluahkan
melalui pelaksanaan oleh seseorang individu. Kecantikan dan keinginan diri adalah
kitaran yang menyumbang kepada mesej dan norma budaya yang meluas. Untuk
mendapatkan tubuh dan wajah yang cantik, manusia, terutama wanita, berjuang
untuk mencapai matlamat tersebut. Kehidupan harian yang sedemikian mencabar
menyebabkan seseorang individu itu perlu memikirkan cara untuk kelihatan lebih

berseri diantara satu sama lain. Keperluan barang-barang alat solek yang mahal

dan sukar diperolehi disekitar kawasan berkenaan juga antara menjadi penyebab
utama ritual Paimanis. Salah satu caranya adalah dengan menggamalkan ritual
Palmanis. Meskipun demikian, tidak ramai yang mengetahui latar atau punca dari
mana ilmu Palmanis itu dikembangkan. Justeru, sumber atau punca penciptaan
ritual Palmanis itu perlu diketahui dan didedahkan kepada khalayak luas agar ia
dapat dijadikan sebagai satu maklumat tentang keperluan ritual Palmanis

berkenaan kepada pendukungnya.

Terdapat dua jenis Palmanis yang diamalkan oleh etnik Kagayan Kudat iaitu

Palmanis dalaman dan Palmanis luaran :

1.1.2 Palmanis Dalaman

Palmanis dalaman adalah melibatkan penyebatian semangat (roh nenek
moyang) yang diseru oleh individu perantaraan yang disebut sebagai
ombo’ Palmanis dalaman antaranya ialah, Palmanis Kurunia (Pemanis
Kurnia) Paiguk Bunga (Mandi Bunga), Paiguk Bulan (Mandi Bulan), Palmanis
yusuf Dan Palmanis Sin Pote’. (Sila rujuk bab 4)

1.1.3 Palmanis Luaran

Paimanis luaran pula adalah Palmanis yang melibatkan barang-barang
dandanan harian. Antara alat solekan yang biasa digunakan ialah alat solek
yang terdiri daripada bedak, minyak wangi, sikat, celak pemerah bibir dan
lsin-lain. Antara Palmanis luaran dalam masyarakat melibatkan etnik
Kagayan ialah Palmanis kielai (kening), Palmanis celak, Palmanis bedak,
Palmanis pemerah bibir, Palmanis pakaian, Palmanis mata, doa pandang,

doa pu’ki, doa /asa dan bekalan azimat. (Sila rujuk bab 4)

Namun begitu pengkaji secara teliti telah melihat wujudnya elemen watak
dan perwatakan dalam ritual Palmanis karunia yang merupakan salah satu jenis
Palmanis dalaman. Penyelidikan ini mengfokuskan dengan elemen watak dan
perwatakan yang muncul dalam ritual Palmanis tersebut. Menyentuh mengenai
elemen permainan watak dan perwatakan dalam ritual Palmanis. Fokus adalah
pada unsur-unsur permulaan sesebuah teater tradisional khususnya pada elemen
watak dan perwatakan sebagai komponen penting dalam sesebuah ritual dan

peranan watak dan perwatakan penggerak dalam sesebuah jalan penceritaan di

hadapan khalayak.

Eko Santoso (2008:1) turut menjelaskan teater berasal daripada upacara
agama primitif atau budaya tradisional. Unsur budaya tradisional dalam ritual ke di
tambah dalam sesebuah upacara lalu berkembang menjadi sebuah teater. Aristole
(1968:68) dalam kajiannya terhadap elemen-elemen teater menegaskan bahawa
ianya terbahagi kepada beberapa komponen penting, iaitu pelakon/pelaku, waktu
dan fungsi, tempat dan ruang, struktur plot, prop, bahasa (lisan dan bukan lisan),
dan watak dan perwatakan. Menurut Kamaruddin Hj. Husin (1988) pula, watak itu
ialah “orang iaitu manusia atau bukan manusia” (dengan sifat-sifat manusia) yang
berperanan dalam sesebuah cereka. Watak-watak ini diciptakan untuk mendukung
peranan atau berfungsi untuk mendukung idea pokok dan mengembangkan plot
sesuatu cereka dari awal hingga pengakhiran. Manakala perwatakan pula merujuk
kepada ciri-ciri yang terdapat pada watak yang dicipta oleh pengarang untuk
menggerak perjalanan sesebuah cerita di dalam sesebuah cereka (Shanon Ahmad

1979).

“Ritual” dalam penyelidikan yang dilakukan oleh (Burkhardt dan Nagai-

Jacobson, 2002:5) merupakan sesuatu yang dianggap suci dan agung. Contoh
upacara ritual yang dianggap suci mengikut Burkhardt & Nagai-Jacobson adalah
ucapan kasih sayang pada waktu makan malam, ibadah agama, upacara rohani
dan tradisi, doa dan meditasi. Tambahan beliau lagi perarakan , perkhemahan
keluarga berjalan setiap pagi dianggap sebagai sebuah ritual. Ritual juga
dilaksanakan oleh masyarakat terdahulu sebagai satu kaedah perubatan, pemulihan
semangat, penaik seri, pelaris, penyembahan semangat padi dan di

persembahankan di tempat serta masa yang khusus. Mohamed Ghouse Nasuruddin

(2000:XVII), dalam masyarakat Melayu itu sendiri ritual-ritual primitif mengandungi
unsur-unsur permulaan teater, ianya berfungsi sebagai saluran bagi memahami
keadaan alam semesta di samping membuktikan kewujudan dan memberikan
makna kepada kehidupan mereka dengan memuja semangat-semangat ini. Fungsi
ritual akan berubah mengikut keadaan, lokasi tertentu, tanpa menghadkan masa

atau tempat. Namun, pada Kebiasaan sesebuah ritual akan ditandakan pada hari-

hari dan tempat-tempat yang penting.

Terdapat sekumpulan manusia yang dianggap istimewa menjadi penggerak
dalam kelangsungan sesebuah ritual. Mereka dikenali sebagai bomoh atau pawang
yang dipercayai menjadi jambétan di antara alam nyata dan ghaib. Dalam
masyarakat etnik Kagayan, bomoh dipanggil dengan nama sapaan “Ombo”. Mereka

mempercayai bahawa Ombo’ mempunyai kuasa magis dalam dunia pengubatan

tradisional.

Meskipun dalam pengamalan  ritual masyarakat etnik Kagayan terdapat
unsur campuran elemen animisme, masyarakat etnik Kagayan pada asasnya
beragama Islam. Mereka sememangnya tidak dapat lari daripada tradisi dan adat
yang telah menjadi perkara asas dalam kehidupan mereka. Justeru, terdapat
perkaitan yang amat rapat dengan unsur agama, iaitu menerusi medium bacaan
doa atau mantera, yang disebatikan dalam amalan ritual Palmanis tersebut. Senario

ini menampakkan bahawa amalan ritual Pa/manis oleh masyarakat Kagayan Kudat,

Sabah ini ternyata mempunyai pengaruh Islam yang amat besar.

Bagi melahirkan sebuah pengkajian yang baharu penyelidik telah melihat
secara mendalam elemen watak dan perwatakan yang terdapat dalam ritual
palmanis masyarakat etnik Kagayan Kudat, Sabah. Seperti teater tradisional
terdahulu, watak dan perwatakan dalam ritual Palmanis juga terhasil daripada
semangat yang hadir semasa ritual Palmanis itu berlangsung. Watak dan
perwatakan yang wujud juga pelbagai dan mempunyai peranannya yang tersendiri.

Antaranya adalah watak pendekar, puteri, mitos, orang alim dan haiwan.

Bagi merungkai elemen watak dan perwatakan ini dengan lebih mendalam

penyelidik telah menggunakan tiga elemen teater Aristotle iaitu, vokal, rasa dan

